
Z hoche Bluetdrock

Wenn din Bluetdrock zhoch will stiige
Trink e Brente Mistletee.
Zainliwiis muescht Chnoblauch ässe

Und e bitzli Aloe.

's Rauche öberloss de Törke,
Trink wie si kei Alkohol.
Bis e Wiili Vegetarier
Und em Salz säg Läbewohl.

Gföhrlech aber werd de Bluetdrock,
Wenn de Maie zücht is Land,
Bi verhebte, junge Pärli,
Mengi chond us Rand und Band.

Moral

Do rot i de Schwigermüettre:
Gend uf die e bitzeli acht;
Haltet z Nacht im Gartehüüsli,
Chond de Vollmoo, heimlech Wacht!

